26MOC-25
Nafarroako Gorteetako kide den eta Unión del Pueblo Navarro talde parlamentarioari atxikita dagoen Marta Álvarez Alonso andreak, Legebiltzarreko Erregelamenduan xedatuaren babesean, honako mozio hau aurkezten du, Osoko Bilkuran eztabaidatzeko:
Zioen azalpena
Aire-konektibitate ona funtsezkoa da hirien eta lurraldeen garapen sozial eta ekonomikorako; izan ere, horrek baldintzatu egiten ditu lurralde ororen lehiakortasun ekonomikoa, inbertsioa erakartzea, kanpo-proiekzioa eta garapen ekonomiko eta turistikoa.
Hala ere, Europako aire-sistemaren hazkunde finkatu eta estrukturalaren testuinguruan, kontinentearen zatirik handienean sareen, maiztasunen eta ibilbideen hedapen iraunkorrarekin, Iruña eta Nafarroa hutsaltasun posizioan daude eremu horretan, bai Europan, bai Espainian.
Nafarroako aireportua (Iruña-Noaingo aireportua) atzean geratzen ari da hainbat arrazoirengatik aire-konexio berriak erakartzeko orduan, eta horietako bat da AENAk hartutako erabakiak. Izan ere, AENAk kudeatzen ditu Espainiako aireportu guztietako aireportu-kostuak eta aire-lineen tarifak, zeinek oso eragin negatiboa baitute gure aireportuaren konektagarritasunean.
Hala, 2025ean Espainiako aireportuetatik igaro ziren 321 milioi bidaiarietatik 233.400 Iruña-Noaingotik igaro ziren; trafiko nazionalaren % 0,07, alegia. Portzentaje hori ez dator bat Nafarroako biztanleriaren, gizartearen eta ekonomiaren errealitatearekin.
Beraz, Iruña-Noaingo aireportua lehiakorra izatea ahalbidetuko duten neurriak hartu beharra dago, eta, horretarako, aireportua Nafarroaren hobe beharrez kudeatu behar da. Argi dago hori ezin dela lortu egungo ereduarekin. Horrela, eta eskualdatzeari uko egin gabe aireportuaren kudeaketa foru-erkidegoaren ardura soilik izan dadin, Nafarroako Gobernuak premiaz lortu behar du funtsezko azpiegitura horren kudeaketarekin lotuta hartzen diren erabakietan parte hartzea.
Horregatik guztiagatik, honako erabaki-proposamen hau aurkezten da:
Nafarroako Parlamentuak Nafarroako Gobernua premiatzen du berehala has ditzan Iruña-Noaingo aireportuaren kudeaketarako Nafarroa-Estatua aldebiko organismo bat sortzeko izapideak.
Lehendakaritza eta Berdintasuneko Batzordea arduratuko da mozioaren jarraipena egiteaz.
Iruñean, 2026ko otsailaren 9an
Foru parlamentaria: Marta Álvarez Alonso
